Nafarroako Parlamentuko Mahaiak, 2010eko martxoaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, Jakako autobiako Izko-Judasen Benta bideuneari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko martxoaren 15ean

Lehendakaria: Elena Torres Miranda

GALDERAREN TESTUA

Convergencia de Demócratas de Navarra foru parlamentarien elkarteko foru parlamentari José Andrés Burguete Torres jaunak, Legebiltzarreko Erregelamenduan ezarritakoaren babesean, honako galdera egin du, Herri Lan kontseilariak idatziz erantzun dezan.

Hasiera batean, 2009ko ekainerako aurreikusten zen irekiko zela Jacarako autobiaren (A-21) Izkotik Irunberriko Judasen Bentara bitarteko zatia, Loitiko mendatetik pasa behar izateaz libratuko duena. Gero, irekiera hori 2009ko abendura atzeratu zen, eta geroago, 2010eko martxo honetara arte. Dirudienez, oraindik ere beste atzerapen bat izanen da, 2010eko apirilera bitartekoa. Ez da data zehatzik adierazi hain beharrezkoa den (Loitiko mendatea saihestuko baitu) errepide-zati hau irekitzeko. Horrenbestez, hauxe jakin nahi dugu:

A-21 autobiaren Izko-Irunberriko Judasen Benta zatiaren hasierako proiektuan aurreikusita al zegoen goi-tentsioko linearen nondik norakoa aldatzea? Izan ere, hori da, antza denez, errepide-zati horren irekiera-eguna atzeratzearen arrazoia.

Baldin eta hasierako proiektuan aldaketa hori aurreikusita bazegoen, zer arrazoi direla-eta ez da hori egin obren iraunaldian zehar?

Baldin eta hasierako proiektuan aldaketa hori ez bazegoen aurreikusita, zer arrazoi dela-eta ez zegoen aurreikusita? Eta zein unetan aintzat hartu zuen proiektuak?

Iruñean, 2010eko martxoaren 10ean

Foru parlamentaria: Jose Andrés Burguete Torres 

